RI NAB'E CARTA RI
XUTZ'IB'AJ RI SAN PABLO
CHE RI TIMOTEO

Ri apéstol Pablo kuchap u tz'ib'axik jun carta che ri qachalal Timoteo

1In wa!, ri Pablo, in apéstol. In jun chke ru taqo'n ri Jesucristo. Je

wa' nu b'anik rumal chi je ri' ru taganik ri Dios ri To'l Qe, xuquje'
ri Qajaw Jesucristo ri ku'l wi qa k'ux. 2Ri at, Timoteo, kintz'ib'aj b'i we
wuj ri' chawe, je' ta ne chi gas at nu k'ojol rumal chi rumal ri nu tzij
xatkojonik. Are ta ri Dios qa Tat xuquje' ri Qajaw Jesucristo kel u k'ux
chawe, kutoq'ob'isaj a wich, kub'ano chi kuxlan rawanima'.

Mak'ulaj jule' taq tijonik chik

3Kinna'taj chawe jas ri xinb'ij aretaq xine' pa Macedonia. Xinb'jj
chawe chi katkanaj kan pa ri tinimit Efeso. Xinya we taqanik ri' chawe
chi kab'ij chke ri jule' winagq, ri tajin kékiya tijonik ri man tzij taj chke
ri kojonelab!, chi mékiya chik we tijonik ri'. 4Chab'ij chke chi mékitzijoj
chik ri xaq puk, xuquje' ri tzijob'elil ri kétzijox chkij ri qa nan qa tat ojer.
Ronojel wa' kuk'am loq ch'oj. Man k'o td k'u ki patdn wa' we ri', man
kujkito' td chuch'ob'ik ru chomanik ri Dios ri xuwi ketamax rumal ri
kojonik che ri Cristo.

5Ru patdn we taqanik ri' ri kinya chawe, are wa' chi ri uj, ri uj
kojonelab' qas keqaj konojel. Rajwaxik chi kak'iy loq wa' pa qanima' ri
ch'ajch'oj, ri kdqana' wi chi man k'o ti etzelal qa'nom, ri q'alaj wi chi qas
tzij kujkojonik. 6E k'o k'u jujun ri xkisach ru b'eyal we taqanik ri', xetzaq
k'ut. Xkijach kib' chub'ixik tzij chb'il taq kib' ri man k'o té ki patén. 7Ri
winaq ri' kdkaj keb'ok che ajtijab', kekitijoj ri winaq chrij ri Pixab' ri
xutz'ib'aj ri ga mam Moisés. Man kékich'ob' ta k'ut ri tzij ri kdkib'ij, man
kédkich'ob' td k'u ri kdkik'utu. Xaq kakib'ij chi are ri qas tzij.

8Tzij la' chi utz ri Pixab' ri xutz'ib'aj ri ga mam Moisés. Rajwaxik k'ut
chi kékojik jas ri qas ya'tal wi. 9Etamtal wa' chi ri Pixab' man xyi' td

chke ri winaq ri tajin kdka'n ri utzil, xane chke ri man kikiya ta kib'

pa tagik, chke ri man keniman taj, chke ri man kekojon té che ri Dios,
chke ri ajmakib', chke ri man nim t& kékil wi ri Dios, ri man k'o ta

dwas chkiwdéch, chke ri kekikdmisaj ki nan ki tat, chke ronojel ki wich
kémisanelab'. 10Xuquje' ri Pixab' xyi' chke ri winaq ri xaq kékiriq kib' jas
ri kdka'n ri tz'i', man k'o ta ki pixab'. Are k'u xyi' ri Pixab' chke ri kdka'n
ixoq che jun kach achi, xuquje' chke ri ixoqib' ri kdka'n achi che jun kach
ixoq, chke ri kekelaq'aj taq winaq, chke ri b'anal taq tzij, xuquje' chke

ri kdka'n juramento, man qas tzij td k'ut ri kékib'ij, rech kdka'n k'dx che
jun winaq chik. Are k'u ri Pixab' xyi' chke konojel winaq ri kékik'ulelaj u
wach ri utzalaj tijonik ri man k'o té etzelal chupam. 11We utzalaj tijonik
ri' kériqtaj chupam ri Utzalaj Tzij re ri Evangelio ri sib'alaj nim u q'ij. Ri
qa Dios ri ya'tal che chi kdnimarisax u q'ij, are ri Are' yo'winaq wa' pa nu
q'ab' rech kintzijoj chke ri winagq.

Ri apéstol Pablo kumaltioxij che ri Dios chi xel u k'ux
che, xukoj chutzijoxik ri Utzalaj Tzij re ri Evangelio

12Kinmaltioxin che ri Qajaw Jesucristo ri u yo'm nu chuq'ab', rumal
chi nim xrilo chi jikom ri wanima', xinukoj che paténil re chutzijoxik
ru Loq' Pixab'. 13Je wa' xub'an chwe pune ri in nab'e xinyoq'on che ri
Jests, xintze'j u wéch, xinb'an k'dx chke ri e kojoninaq che. Ri Dios k'ut
xel u k'ux chwe rumal chi aretaq xinb'an wa' k'd méja' kinkojon che ri
Cristo, man kinch'ob' ta k'ut chi man utz taj ri kinb'ano. 14Sib'alaj nim
k'u ri' ri toq'ob' ri xinkochij che ri Qajaw Jests. Xuya nu kojonik, xuya pa
wanima' chi kinwaj ri Dios, xuquje' chi kewaj ri winaq xa rumal ri Cristo
Jests.

15Ri kinb'ij chanim are qas tzij. Rajwaxik k'ut chi konojel winaq
kikikoj wa': chi ri Cristo Jests xpe cho we uwéchulew che ki to'ik ri
ajmakib'. Ri in k'ut, sib'alaj in ajmak na chkiwéch konojel. 16Pune je'
nu b'anik wa', xel u k'ux ri Dios chwe, xutoq'ob'isaj nu wéch rech ri
Jesucristo kuk'ut na jas modo kuchajij nimalaj paciencia wuk' in, in
ri nab'e ajmak chkiwéch konojel. Je ri' kink'oji che k'utb'al chkiwéch
ri méja' kekojonik, kdketamaj na chi ri Cristo kutoq'ob'isaj ki wich ri
winagq. Kdku'b'i k'u na ki k'ux chi kékiriq na ri k'aslemal ri man k'o td u
k'isik we kekojonik. 17Rumal ri' qaya b'a' u q'ij ri Jun ri kdtagan pa qa
wi', ri man kdk'extaj taj, ri man kdkam taj, ri man kilitaj td u wach, ri
xuwi wa' Dios k'olik. K'o k'u u no'j che ronojel. Qanimarisaj b'a' u q'ij
amagq'el pa taq ri q'ij ri junab' ri kepetik. Amén.

18Ri at, Timoteo, je' ta ne chi at nu k'ojol. Kinya wa' we taganik ri'
chawe. Chatija a q'ij pa ri chak chutzijoxik ru Loq' Pixab' ri Dios, xuquje'
chupaténixik pa ronojel. Je' chab'ana' jas ri xkiq'alajisaj loq ri qachalal
chawij rumal ri Loq'alaj Espiritu. 19Chataqej ri kojonik, rajwaxik chi

kana' pa rawanima' chi man k'o té etzelal a b'anom. E k'o k'u jujun ri
man xeniman taj aretaq xch'aw ri Dios pa ri kanima', rumal ri' xetzagqik,
man kekojon td chik. 20Qesajmpe' gqa no'j chrij ri xuk'ulmaj ri Himeneo
xuquje' ri Alejandro, ri xeinjach pu q'ab' ri Satanés rech kéketamaj chi
man utz ta ri' ri kdkib'ij ri d&was u b'ixik chrij ri Dios.

Waral kayi' tijonik chrij ri rajwaxik kiqa'no aretaq kdqa'n orar

1Nab'e kwaj kinb'ij chawe chi kaya we tijonik ri' chke ri kojonelab":

Rajwaxik u b'anik orar pa ki wi' konojel ri winaq. Rajwaxik kéta'
toq'ob' pa ki wi', xuquje' kdb'ochi'x ri Dios pa ki wi'. Xuquje' rajwaxik u
b'anik maltioxinik che ri Dios aretaq kdb'antaj orar. 2Rajwaxik u b'anik
orar pa ki wi' ri q'atal taq tzij, pa ki wi' konojel ri k'o ki taqanik pa qa
wi', rech man k'o té ch'oj, utz ri qa k'aslemal. Je ri' rech kiqapatanij
ri Dios, xuquje' nim kéqil wi qib' pa ronojel. 3Sib'alaj utz k'u u b'anik
wa', xuquje' kdqaj wa' chuwéch ri Dios ri To'l Qe. 4Are k'u kraj ri Dios
chi konojel ri winaq kékiriq ru tob'anik, xuquje' kdketamaj jas ri' ri qas
tzij. 5Xa jun ri Dios k'olik, xuquje' xa Jun ri kiach'aw pa qa wi' ruk’ ri
Dios. Are ri Jesucristo ri xub'an qach winaq. 6Ri Jesucristo xuya rib' pa
kémisaxik chutojik ri qa mak, rech ri uj nimalaj qonojel kujel pu q'ab' ri
Itzel. Pa ri qas u g'ijol k'ut, ri Dios xuk'ut wa' chkiwéach konojel winaq chi
qas tzij kraj keuto'. 7Rumal wa' xinoksax che apéstol, jun chke ru taqo'n
ri Jesucristo, rech kintzijoj we saqalaj tzij ri' chrij ri qas tzij, chrij ri
kojonik. Je ri' keintijoj ri man e aj Israel taj, rech kekojon ri e are'. Ri in,
in kojoninagq che ri Cristo, qas tzij ri kinb'ij, man xaq ta k'u kinb'an tzij.

8Kwaj chi ri achijab' pa ronojel tinimit kédka'n orar, achijab' ri qas

jikom ri kanima' che ri Dios. Are achijab' wa' ri kuya' kdkiyak ri ki q'ab'
cho ri Dios, man k'o td ch'oj, man k'o td oyowal, man k'o ta k'u jun k'dax
chik pa kanima'. 9Xuquje' kwaj chi ri ixoqib' kékikoj atz'iaq ri qas taqal
chke, utz u kojik kdka'no, man kédka'n td nimal ruk'. Rajwaxik utz u
b'anik ri ki wi' kdka'no jas ri qas taqalik. Man xaq téd kakiwiq kib' ruk’
g'dn puagq, ruk' chachal ri paqal rajil, o ruk' atz'iaq ri sib'alaj paqalik.
10Ri ixoq kojonel man kuwiq té rib' xa kuk' taq jastaq, xane ruk' ru
b'anik ri utzil. Are wa' ri rajwaxik kdka'n ri ixoqib' ri ki jachom kib'
pu q'ab' ri Dios. 11Rajwaxik chi ri ixoqib' kdkitatab'ej ri tijonik ri tajin
katzijoxik, xaq jun chek'ol wi, chkiya kib' pa nimanik. 12Ri in man kinya
téd che jun ixoq chi keutijoj achijab', chi kdtagan pa ki wi', xane rajwaxik
xaq jun kek'oji wi ri ixoqgib'. 13 Are k'u rumal chi nab'e xb'an ri Adan
rumal ri Dios, k'a te ri' xb'an chi ri Eva. 14Xuquje' man are té ri Adan ri
xsub' rumal ri Itzel, xane are ri Eva. Aretaq xsub'ik xqaj pa ri mak. 15Ri
ixoqib' kojonelab' kikiriq k'u na ru tob'anik ri Dios, we utz kidka'n che ki
k'iyisaxik ri kal, we kékitaqej ri kojonik, we kekaj ri winaq, we utz ri ki
k'aslemal, man k'o ta etzelal kdka'no, xuquje' we utz kechomanik.

El Nuevo Testamento en K'iche' Centro-Occidental de Guatemala, 2da ed. (nuevo ortografia) © 2011, WBT, Inc.



1 TIMOTEO 3 462

Waral kéb'ixik jas ri k'aslemal ri rajwaxik che jun ri kok che obispo

1Qas tzij wa": jachin jun ri kraj kok che obispo,* utzalaj pataninik ri' ri

kraj kub'ano. 2Rajwaxik k'ut chi we kojonel ri' utz ru k'aslemal rech
man kuya' taj kdyak tzijtal chrij. Rajwaxik xa jun ri rixoqil, muya u wi' ri
kutijo, o apachike ri kub'ano, xane utz ri kichomanik, man kub'an taj xa
jas ri kraj ri are', xuquje' nim kil wi kumal ri winaq. Rajwaxik utz kub'an
che ki k'ulaxik ri winaq ri keopan cho rachoch. Rajwaxik kdna'w che ki
tijoxik ri winaq che ru Loq' Pixab' ri Dios. 3Méiq'ab'arik, méach'ojinik, man
kurayij ta u ch'akik puagq ri k'ixb'al u k'amik, xane rajwaxik utz kuk' ri
winaq, man kuyak t4 ch'oj, xuquje' man loq' td karil wi ri puaq. 4Rajwaxik
kerilij konojel ri e k'o pa rachoch, keupixb'aj ri ralk'ual rech kenimanik,
nim kekil wi ri winaq. 5We jun kojonel man retam taj kerilij konojel ri e k'o
pa rachoch ¢éa kidkowin lo ri' kuk'am ki b'e ri e kojoninaq che ri Dios? Man
kdkowin taj. 6Man kuya' taj jun k'ak' kojonel kok che obispo, rech man
kunimarisaj ta rib'. We je ri', kiq'at na tzij ri' puwi' chi ke' pa ri q'aq' jas ri
xb'an che ri Itzel. 7Jun obispo rajwaxik utz kub'an pa ru k'aslemal chkixol
ri winaq ri man e kojonelab' taj, rech man k'o té yoq'b'al re. Je ri' man kel
té u k'ixb'al, man kéqaj ta k'u pa ru chapéb'al ri Itzel.

Waral kégqil wi jas ri k'aslemal ri rajwaxik che jun ri kok che didcono

8Ri didconos® xuquje', rajwaxik man xaq ta kexi'ninik, rech nim ke'il wi,
kakib'ij ri qas tzij, man keq'ab'ar taj, man kikirayij td k'u u ch'akik puaq
ri k'ixb'al u k'amik. 9Rajwaxik qas jikom ri kanima' chrij ri qas tzij re ri
Evangelio ri uj kojoninaq wi, ri q'alajisam chqawéch. Xuquje' rajwaxik
kékina' pa kanima' chi man k'o ta etzelal ri ka'nom. 10Nab'e rajwaxik
ke'il na we utz ri ki k'aslemal. We k'u man k'o t4 jas kiriqtaj chkij, kuya'
ri' keb'ok che didconos. 11 Xuquje' ri diaconisas rajwaxik man xaq ta
kexi'ninik, rech nim ke'il wi, man e yakal té tzijtal, mékiya u wi' ri kékitijo,
o apachike ri kdka'no, jikom k'u ri kanima' pa ronojel. 12Ri kok che didcono
rajwaxik xa jun ri rixoqil. Xuquje' rajwaxik chi utz kub'an che kilixik
konojel ri e k'o pa rachoch, keupixb'aj ri ralk'ual rech kenimanik. 13Ri
didconos ri utz kepaténinik, nim ke'il wi ri'. Man xuwi taj nim ke'il wi, xane
xuquje' man kékixej téd kib' chutzijoxik ri ki kojonik chrij ri Cristo Jests.

Nim u b'anik ri uj kojoninaq che

14Timoteo, ku'l nu k'ux chi xaq pa kieb' oxib' q'ij kinopan na awuk'. We
k'u ne ruk' jub'iq' kinb'eytajik, kintz'ib'aj b'i we tzij ri' chawe nab'e. 15Je

23:1 Ri tzij “obispo” kel kub'ij “pastor” o apachin jun ri kdyi' che chi kuchajij ri jumulaj
kojonelab'. »3:8 Ri didconos (xuquje' ri diaconisas, 3:11) e are' ri k'o keqle'n che ki to'ik
ri nik'iaj kojonelab'.

wa' xinchomaj rech awetam chik jas ri utz kub'an jun kojonel chkixol ri
qachalal. E are wa' ri winaq rech ri k'aslik Dios. We winaq ri' e are wa'
ri kdkijeqeb'a', xuquje' kékito' u wi' ri qas tzij. 16Qas q'alaj wa' chi nim u
b'anik ri gas tzij re ri Evangelio ri uj kojoninaq wi, jas ri kub'ij we tzij ri":
Ri Dios xul cho we uwachulew
je' jas jun winaq,
xq'alajisax rumal ri Loq'alaj Espiritu
chi jikom ru k'aslemal,
xilitaj k'u ri Are' kumal ri dngeles.
Xtzijox wa' chke ri winagq,
xekojon ri winaq che cho ruwéchulew,
xk'am chi na b'ik pa ri kaj,
xnimarisax u q'ij,
—kéacha'.

E k'o kojonelab' ri kdkitas na kib' chrij ri qas kojonik

4 1Ri Loq'alaj Espiritu qas chi saqil kub'ij chi pa ri k'isb'al taq q'ij

jujun kojonelab' kékitas na kib' chrij ri qas kojonik. Ke' na kanima'
ruk’ ri itzel no'j ri kesub'taj rumal. Ronojel wa' xaq are' ki tijonik itzel
taq espiritus. 2Kékitatab'ej na ri ki tijonik achijab' ri e b'anal taq tzij, ri
xaq kékesaj ki wich ri ketzijon ru Loq' Pixab' ri Dios. We winagq ri' man
kékina' td chik pa kanima' ri etzelal ri kdka'no, je' ta ne chi ab'ajarinaq
chi ri kanima'. 3K&kib'ij na chke ri winaq chi man kuya' taj kek'uli'k,
kékib'ij na xuquje' chi e k'o jujun taq u wéch ri kdqatijo ri dwas u tijik,
pune ri Dios u k'iyisam ronojel wa' rech kéqatijo. Ri uj, ri uj kojonelab',
ri getam ri qas tzij kuya' kdqatij wa' ruk' maltioxinik. 4Je ri', rumal chi
utz ronojel ru k'iyisam ri Dios, man kuya' tad k'ut kdgetzelaj u wéch, xane
rajwaxik kdgak'amo, kdgamaltioxij wa' che ri Dios. 5Katewchitaj k'u wa'
rumal ru Tzij ri Dios, xuquje' rumal ri oracién ri kdqa'no. Je ri' ri kédqatijo
man awas taj.

Waral kégqil wi jas u b'anik jun utzalaj paténil re ri Jesucristo

6Ri at, Timoteo, we kak'ut wa' we nu b'im chawe chkiwé&ch ri qachalal,
at jun utzalaj paténil re ri Jesucristo. Kdk'oji k'u na a chuq'ab' rumal ru
Loq' Pixab' ri Dios ri at kojoninaq wi, rumal ri utzalaj tijonik ri a tagem.
7Me' awanima' kuk' taq ri puk ri man k'o ta ki patén ri kakitzijoj ri
winaq. Are chakojo a chuq'ab' chupaténixik ri Dios. 8Ru kojik gqa chuqg'ab'
ruk' ri ga cuerpo xaq jub'iq' kujuto' wi. Are k'u ru patinixik ri Dios
kujuto' na pa ronojel. K'o utzil kdqariq rumal wa' pa we k'aslemal ri' cho
ruwidchulew, xuquje' pa ri k'aslemal ri kdpe na. 9Qas tzij wa' ri kinb'ij,
rajwaxik k'ut chi konojel winaq kdkikojo. 10Xa rumal wa' sib'alaj kaqatij
qa q'ij kujchakunik, kdqariq yoq'b'al ge, rumal chi ku'l qa k'ux chrij ri

k'aslik Dios, ri To'l Ke konojel winaq. Jachin k'u taq ri kekojon che, e are'
ri qas kikiriq ru tob'anik.

11Chak'utu b'a' ri nu b'im chawe chkiwéch ri qachalal kojonelab'.
Chab'ij chke chi chketamaj. 12Metzelax a wéach kumal ri winaq rumal chi
at ak'al na. Rech man ketzelax td a wéch, chak'utu jun utzalaj k'aslemal
chkiwdach ri kojonelab', rech kékito chi utz katch'awik, kékilo chi utz ri
kab'an pa ronojel, keawaj ri winaq, utz awanima' chke konojel, q'alaj
chi qas tzij at kojoninaq che ri Cristo, utz ra k'aslemal. 13Chasik'ij apan
ru Loq' Pixab!' ri Dios ri Tz'ib'talik chkiwéch ri qachalal k'a kinopan na
iwuk'. Cheapixb'aj, cheatijoj. 14Nim chawila wi ri kuinem ri xsipax chawe
rumal ri Dios aretaq ri Loq'alaj Espiritu xch'aw pa kanima' ri k'amal taq
ki b'e ri kojonelab'. Xkiq'alajisaj k'u wa' aretaq xkiya ri ki q'ab' pa wi".
Chakojo wa' we kuinem ri', maya k'u kanogq.

15Chakojo a chuq'ab' chub'anik ri nu b'im chawe. Chatija a q'ij
chub'anik wa' rech konojel kikilo chi utz na ri tajin kab'ano. 16 Chachajij
awib'. Xuquje' qas kawil na jas u wéch tijonik ri kaya'. Chataqej u b'anik
ronojel wa', jikom rawanima'. We je' kab'an wa', kato' na awib' at xuquje'
ri ketatab'en ri a tzij.

Jas ki ch'ab'exik ri qachalal rajwaxik kidqa'no

5 1Mayaj jun tata' ri nim winagq chik, xane chapixb'aj je' ta ne chi

are ra tat. Cheapixb'aj ri alab'om je' ta ne chi e are' ra chaq'. 2Ri
chuchuib' cheapixb'aj je' ta ne chi are ra nan ri kapixb'aj. Ri alitomab'
cheapixb'aj je' ta ne chi e are' ra wanab', utz ra chomanik chkij.

3Nim cheawila wi ri malka'nib' ixoqib', chab'ana k'u toq'ob' chke ri
qas k'o ki rajwaxik. 4Are k'u ri malka'n ixoq ri e k'o ral, xuquje' we ne e
k'o u wi' taq u mam, nab'e ri' rajwaxik chi ri ak'alab' nim kekil wi ri ki
nan xuquje' ri kati't. Ri alk'ualaxelab' rajwaxik kidketamaj u tojik u k'exel
chke ri ki nan ki tat ri utzil ri xb'an chke aretaq xek'iyisaxik, rumal chi
utz karil wi ri Dios wa', xuquje' kidqaj wa' chuwéch. 5Are k'u ri ixoq ri qas
tzij malka'n, ri kanajinaq kan u tukiel, ri man k'o ti kich'aw u k'ux che,
ku'l k'u u k'ux wa' chrij ri Dios. Kub'an orar ri', kuta' ru tob'anik ri Dios
pa ru k'aslemal ronojel q'ij chi paq'ij chi chaq'ab'. 6 Are k'u ri malka'n
ixoq ri kujach rib' chub'anik xaq jachike ri utz kiril wi, pune k'aslik,
chuwiéch k'u ri Dios are jas jun kdminaq, rumal chi man k'o ti chik ru
rayinik chupatinixik ri Dios. 7Cheataqa we qachalal ri' chunimaxik wa'
we nu b'im chawe rech man k'o ta tzij kdb'ix chkij chi gas tzij k'o ri man
utz taj ri kdka'no. 8We k'u k'o jun kojonel ri man kok té il che ki to'ik ri
rachalaxik, o ri ralk'ual, man gas tzij ta ri' chi kojonel. Nim na ru mak ri'
chuwiéch jun ri man k'o ti jumul ri kojoninag.

9Xuwi ri malka'n ixoq ri k'o chi oxk'al u junab!, ri xa jun ri rachajil
k'olinaq, xuwi ri' kuya' katz'ib'ax u b'i' pa ri wuyj ri tz'ib'tal wi ki b'i' ri

malka'nib'. 10Rajwaxik chi we chichu' ri' etamtalik chi u b'anom utzil,
utz ki k'iyisaxik ri ral u b'anom, utz u b'anom che ki k'ulaxik ri keopan
cho rachoch, u ch'ajom kagan ri e rech ri Dios, e are wa' ri kojonelab'.
Xuquje' u b'anom toq'ob' chke ri kidkiriq k'dx, u b'anom k'u ronojel u
wach utzil.

11 Are k'u ri malka'nib' ixoqib' ri k'd e ak'alab' na, matz'ib'aj ri ki b'i' pa
ri wuyj ri tz'ib'tal wi ki b'i' ri malka'nib' rumal chi aretaq ketaqchi'x rumal
ri ki rayinik, kékitas kib' chrij ri Cristo, man kdkinimaj ta chik, kdkaj
kek'uli chi na jumul chik. 12Kemakun k'u ri' rumal chi man xka'n taj jas
ri xkichi'j u b'anik, xkiya k'u kan ri ki kojonik. 13Man xuwi td wa' kidka'n
ri malka'nib' ixoqib!' ri k'd e ak'alab' na, xane xuquje' xaq kesaq'orinik,
xaq kewakatalob' chi taq ja. Man xuwi taj kesaq'orinik, xane xuquje'
kékiyak taq tzijtal, kdkinim kib' pa ronojel, kikib'ij taq tzij ri man ya'tal
ta ki b'ixik. 14Rumal ri' kwaj chi ri malka'nib' ixoqib' ri k'd e ak'alab'
na kek'uli chi na jumul chik, kekik'iyisaj kal, kikilij ri kachoch, rech ri
winaq ri kujkik'ulelaj man kékiriq taj jas kdkib'ij chqij. 15E k'o k'u jujun
malka'nib' ri ki tasom chi kib' chrij ri Cristo, xeb'e' ruk' ri Satanas.

16We k'o jun kojonel, we achi we ixoq, ri e k'o malka'nib' ixoqib'
chkixol ri rachalaxik, rajwaxik kuya ri kajwataj chke, man kuya tia wa'
chkij ri nik'iaj kojonelab' chik, rech ri qachalal kojonelab' kekowinik
kekito' ri malka'nib' ixoqib' ri qas tzij k'o rajwaxik chke.

17Ri k'amal taq ki b'e ri kojonelab' ri utz kdka'n chuk'amik ki b'e ri
qachalal, taqgal ri' chke chi sib'alaj nim ke'il wi. Are k'u méas nim ke'il
wi na ri kdkitzijoj ru Loq' Pixab' ri Dios, kékiya tijonik chke ri gachalal.
18 Je ri', rumal chi kub'ij ru Loq' Pixab' ri Dios ri Tz'ib'talik: “Makoj chim
chutza'm ri wakéx aretaq tajin kuyaq' ri triko,” —ké&cha ri'. Xuquje' kub'ij:
“Taqal che ri ajchak chi kitojik,” —ké&cha'.

19Matatab'ej ri tzij ri kdb'ix chrij jun k'amal ki b'e ri kojonelab' we man
e k'o kieb', we man e k'o oxib!' ri keq'alajisanik chi k'o jas ri man utz taj
ri xub'ano. 20 Are k'u ri kikitagej makunik, cheayaja' chkiwich konojel
ri kojonelab!, rech xuquje' ri nik'iaj chik kékina' kib'. 21 Chuwéch ri Dios,
chuwdch ri Qajaw Jesucristo, xuquje' chkiwéch ri 4ngeles rech ri Dios ri
e cha'talik, katinpixb'aj chi kataqej ri nu b'im chawe. Aretaq kab'an wa',
junam cheawila wi ri winaq, k'o jun mas loq' mawil wi. 22Aretaq kaya
ra q'ab' puwi' jun ri kok che k'amal ki b'e ri kojonelab', mab'an wa' xaq
ruk' aninaqil. Mab'an ne awe ri mak ri kub'an jun chik. Chachajij awib!,
matqaj pa mak.

23Xuwi joron matijo, xane xuquje' chatija jub'iq' vino, rumal rech ri a
pam ri amaq'el kayawajij.

24E k'o jujun ri qas q'alaj chik ri ki mak k'd méjoq keb'e' pa q'atb'al tzij.
E k'o jujun chik ri man q'alaj ta ri ki mak chanim, xane k'a te kiq'alajin
wa'. 25Je k'u wa' ru b'anik ri utzil. Q'alaj wa' chanim chkiwéch konojel.

Pune ta ne man q'alaj chanim ri utzil ri kdga'no, qas kopan na ri q'ij ri
kéq'alajinik.
6 1Konojel ri patdninelab' kojonelab', rajwaxik nim kekil wi ri ki
patrén rech man kéb'ix té ri &was chrij ri Dios, o chrij ri qa tijonik.
2We e kojonelab! ri ki patrén ri patdninelab', man rumal té ri' chi e
gachalal mat nim kekil wi. Xane rajwaxik utz na kdka'n che ki patanixik
rumal chi ri kekipaténij e kojonelab!, e loqg'alaj taq qachalal. Chak'utu we
tijonik ri' chkiwéch ri kojonelab', chab'ij chke chi kdkinimaj wa'.

Waral kégqil wi jas u riqik ri qas q'inomal

3We k'o jachin jun keutijoj ri kojonelab' che jun tijonik chik ri man
junam ta ruk' ri utzalaj u tzij ri Qajaw Jesucristo, ri tijonik ri uj kojoninaq
wi, ri kuk'ut chqawich chi rajwaxik kujniman che ri Dios, 4ri winaq ri'
xa nimal ri' kub'ano, man k'o ti retam. K'amaninaq che we winaq ri'
amagq'el k'o jas kukoj pu tzij, xuquje' kdch'ojin chkij taq tzij. Rumal k'u
wa' ri kojonelab' kékirayij jastaq ri man kech taj, kech'ojinik, kakib'ij tzij
ri d&was u b'ixik chb!'il taq kib', xaq kieb' ki k'ux chik kikich'ab'ela kib".
5Ri winagq ri' xaq ch'oj kékilij kuk' winaq ri k'o itzel taq ki chomanik, ri
man ketam té chi ri qas tzij. Kdkichomaj chi ri winaq kekojonik xaq rech
kékich'ak puaq. Timoteo, chatasa awib' chkij ri winaq ri je' ki no'j wa'".
6Qas tzij k'ut, ri kojonik are jun nimalaj q'inomal che ri winaq ri kdkikot
ruk' jampa' ri k'o ruk'. 7Man k'o td jas quk'am loq aretaq xujul cho we
uwdéchulew, man k'o té k'u jas kdqak'am b'ik aretaq kujkdmik. 8 Xuwi
ta k'u ne we k'o qa wa, we k'o qatz'iaq, chujkikot ruk' wa'. 9Are k'u ri
kékaj keq'inomarik, ketaqchi'x na pa ri mak. Keqaj pa ru chapéb'al ri
Itzel. Kakichaplej ki rayixik jastaq ri man k'o té ki patén, ri xa keuya pa
k'dax, karetzelaj u wach ri ki k'aslemal, kusach k'u ki wéch. 10Are k'u ri
winagq ri ke' kanima' ruk' ri puaq k#k'iy na ronojel u wéch etzelal pa ri ki
k'aslemal. E k'o k'u jujun ri xkirayij u wéch ri puaq, xa je ri' xkiya kan ri
ki kojonik, xkiya k'u kib' pa k'axk'ol.

Chakojo a chuq'ab' pa ri kojonik

11Rj at k'ut, Timoteo, at rech ri Dios. Chatasa awib' chkij we itzel taq
no'j ri'. Are chataqej jun k'aslemal ri jikom. Chapaténij ri Dios, chatkojon
che, cheawaj konojel ri winaq, chk'ol a paciencia, maya k'olib'al che
ri k'a'nal. 12Chakojo a chuq'ab' pa ri ch'oj chrij ri Itzel rech q'alaj chi
a tagem ri kojonik. Chak'utu' chi a rigom chik jun a k'aslemal ri man
k'o td u k'isik. Are k'u wa' ri xatsik'ix wi rumal ri Dios. Utz k'u xab'an
chuq'alajisaxik ri gas tzij ri at kojoninaq che chkiwich k'ia winaq ri xkita
ra tzij. 13Kamik k'ut, chuwéch ri Dios ri k'iyisaninaq konojel ri jastaq,
xuquje' chuwich ri Qajaw Jesucristo ri utz xub'an chuq'alajisaxik ri qas
tzij chuwiéch ri Poncio Pilato, kinya we pixb'enik ri' chawe. 14Chanimaj

b'a' ri katintaq wi, k'o jub'iq' mak'ex che, rech man kuyuj ta rib' ruk’ ri
man utz taj, xuquje' rech man k'o té jas kériqtaj chawij ri katyaj wi. Je
wa' kataqej u b'anik k'ad kdpe na ri Qajaw Jesucristo. 15Ru petb'al ri Jests
kdb'antaj na rumal ri Dios aretaq kopan ri gas u q'ijol. Ri qa Dios, ri ya'tal
che chi kdnimarisax u q'ij, xaq xuwi ri Are' k'o u chuq'ab' che taganik pa
ki wi' konojel. Are Q'atal Tzij pa ki wi' ri q'atal taq tzij, xuquje' are Kajaw
konojel ri ketaqan pa ki wi' ri winaq. 16Xaq xuwi ri Are' ri ga Dios man
kékam taj, jegel k'ut pa saqil jawije' ri man kuya' taj kopan wi jun winag.
Man k'o td jun winaq ri ilowinaq u wich, man kidkowinik ta k'u karil u
wach. Chnimarisax b'a' u q'ij, amagq'el k'ut chtaqan ri Are' puwi' ronojel
pa taq ri q'ij ri junab' ri kepetik. Amén.

17Ri winaq ri e q'inomab' pa taq we q'ij ri', chab'ij chke chi médka'n
nimal, xuquje' maku'b'i ki k'ux chrij ri q'inomal ri xa kdsach na u wéch.
Xane are kdku'b'i ki k'ux chrij ri k'aslik Dios, ri kdyo'w ronojel ri jastaq
ri kajwataj chqe rech kujkikot na kuk'. Man xa td jub'iq' kuya', xane k'ia.
18Chab'ij chke ri q'inomab' chi kdka'n ronojel u wich utzil. Chab'ij chke
chi jas ru k'iyal ri jastaq ke, are ta k'u je' u k'iyal ri toq'ob' ri kdka'no.
Chesipanoq, chekijacha jutaq b'iq' ri jastaq ke chkiwéch ri k'o rajwaxik
chke. 19 Je ri' tajin kdkimulij jun ki q'inomal pa ri kaj ri man késach td u
wich, rech kiakiriq ke ri qas k'aslemal ri man k'o ta u k'isik che taq ri q'ij
ri kepe na. We q'inomal ri' are je' jas jun ja ri ko jegelik.

Kayi' ri k'isb'al taq pixb'enik che ri Timoteo

20R]j at, Timoteo, chak'olo', chachajij ri oqgxanim pa ra q'ab' at rumal
ri Dios. Matatab'ej taq ri puk, ri tzijob'elil ri man k'o td kédch'ak che,
man kanim ta k'u awib' pa taq ch'oj chrij tijonik ri kéb'ix che chi are qas
etamanik, man qas tzij td k'ut. 21E k'o k'u jujun ri xe' kanima' ruk' we
etamanik ri', ki yo'm k'u kan ri gas kojonik.

Are ta b'a' ri Dios kitoq'ob'isan a wich at, Timoteo. Amén.

